
ՈՍԿԻ ԱՐՏ (հայկական ժողովրդական հեքիաթ) 

 Էս հեքիաթը ես մեր մեծերից եմ լսել, սրանք էլ իրենց պապերից, պապերն էլ, հայտնի 
բան է, իրենց մեծերից: Պռոշ թագավորի օրոք երկու հարևան են լինում։ Նրանցից 
մեկը մյուսի արտը փոխ է վերցնում, գարնանը եզները լծում է, գնում՝ արտը հերկելու։ 
Նրա արորի խոփը մի պղնձե կաթսայի է դեմ առնում։ Հանում է, տեսնում՝ մեջը լիքը 
ոսկի։ Մարդը, եզները թողած, վազում է հարևանի մոտ։  

- Աչքդ լո՛ւյս լինի, մի պղինձ ոսկի դուրս եկավ հողի տակից, արի՛ վերցրու։  

- Չէ՛,- ասում է հարևանը,- արտը քեզ փոխ եմ տվել, քո խոփն է հանել, քո ղսմաթն է։ 
Հարևանների միջև լեզվակռիվ է սկսվում, ելք չեն գտնում, գնում են թագավորի մոտ։ 
Թագավորն էդ օրը շատ տխուր է լինում։ Դրանց տեսնում է, գլուխը բարձրացնում, 
հարցնում է. 

 - Ի՞նչ կա։ 

 - Ի՞նչ պիտի լինի, թագավո՛րն ապրած կենա,- ասում է ոսկին հանողը, 

- ես էս մարդու արտը փոխ եմ առել։  

Գարուն է, ելա հերկելու, իմ արորի խոփը դրա արտից մի պղինձ ոսկի հանեց, ասում 
եմ՝ արի՛, քո ոսկին վերցրո՛ւ, ասում է՝ չէ՛. արտը փոխ եմ տվել, քո խոփն է հանել, քո 
ղսմաթն է։ Մնացել եմ շիվար. վեճուկռվի մեջ ենք ընկել, ճար չկա։ Մեզ խե՛լք 
սովորեցրու։ 

 - Քանի՞ տարով ես արտը փոխ վերցրել,- հարցնում է թագավորը։ 

 - Մեկ տարով,- ասում է ոսկին հանողը։ Թագավորը դառնում է մյուս հարևանին.  

- Դու ինչո՞ւ ոսկին չես ուզում։ 

 - Թագավո՛րն ապրած կենա, ողորմի՜ քո անցավորներին, ասեմ, թե ինչու չեմ վերցնում 
ոսկին։ Իմ հերը մեռնելիս ինձ կանչեց, պատվիրեց. «Տե՛ս, մեռնում եմ, ժամանակ կգա՝ 
դու էլ կմեռնես։ Ի՛նչ կանես, չես անի՝ չգիտեմ, բայց մի բան կա, որ ասածիս պես կանես. 
աչք չտնկես ուրիշի ունեցվածքին։ Լա՛ո, մի բուռ հող, մի կտոր տախտակ, մի չափ էլ 
կտավ. էս է մարդու բաժինը։ Բարի անունն ավելի երկար է ապրում, քան չար անունը»։  
Էնպես որ, թագավո՛րն ապրած կենա, ճիշտ է, հողն իմն է, բայց աշխատանքն իմ 
հարևանինն է։ Էդ պատճառով էլ չեմ վերցնում ոսկին։ Իմ հոր պատվիրանը ես չեմ 
մոռանա։ Թագավորը մի պահ ընկնում է մտքի մեջ, հետո ասում է.  

- Ոսկի՛ գտնող, դու էլ ես ճիշտ, էն էլ է ճիշտ։ Իմ կարճ խելքով էնպես պիտի անենք, որ 
ո՛չ դու դժգոհ մնաս, ո՛չ քո հարևանը։ Դու ի՞նչ ժառանգ ունես։  

- Մինուճար մի տղա, թագավո՛րն ապրած կենա,- ասում է ոսկին հանողը։  



- Դո՞ւ, արդա՛ր դրկից։ 

 - Ես էլ մի աղջիկ։  

- Աստված որ ձեզ օգնեց, թագավորն ո՞վ է։ Քանի որ եկել եք իմ ոտքը, ես ոչ թե իմ, այլ 
Աստծո վճիռը կասեմ. կռիվը մի կո՛ղմ թողեք, գնացե՛ք ձեր զավակներին իրար հետ 
պսակե՛ք, ոսկին էլ տվե՛ք նրանց, թող գնան, իրենց քեֆին ապրեն, ձեզ էլ օրհնանք ու 
ողորմի տան։ Թող ոտքները քարին չդիպչի: Հը՞, ի՞նչ կասեք։  

- Ես համաձայն եմ,- ասում է ոսկին հանողը։  

- Ես էլ,- ասում է մյուս հարևանը։ Թագավորը կանչում է իր մարդկանց, հարևանների 
պատմությունը պատմում, բոլորն էլ նրա հետ ծիծաղում, ուրախանում են, դրկիցներին 
առոք-փառոք ճանապարհում։ Հարևանները հետ են դառնում, իրենց զավակներին 
պսակում, երեք օր, երեք գիշեր հարսանիք են անում։ Թե մինչև էդ իրար հարևան էին, 
դառնում են եղբայր, արտի անունն էլ դնում են Ոսկի արտ։  

Բառային աշխատանք  

1. Տեքստից դո՛ւրս գրիր բարբառային բառերը և փորձի՛ր գրել դրանց գրական 
տարբերակները:  

հերկել – վարել 
ղսմաթ - մաս 

ճար – ձև 

հերը – հայրիկը 

կմեռնես – մահանաս 

խելք – ուղեղ 

տախտակ – ցուցանակ 

պռոշ – շրթունք 

2. Գտի՛ր պատվիրան բառի բացատրությունը: Մանուկների Աստվածաշնչից 
սովորի՛ր Աստծու պատվիրանները:  

Պատվիրան-հրաման 

3. Տեքստում գտի՛ր հարևան, ամուսնացնել, խնջույք բառերի հոմանիշները:  
 

խնջույք -  քեֆ 

ամուսնացնել – պսակել 



 

 

4. Հեքիաթից դո՛ւրս գրիր կռիվ արմատով երկու բառ: Այդ բառերի արմատներով 
2-ական նոր բա՛ռ կազմիր:  
.Վեճուկռիվ-վիճել, վիճաբանություն 

 Լեզվակռիվ- լեզնաբան, կռվարար 
5. Դո՛ւրս գրիր հեքիաթում տեղ գտած օրհնանքները: Ի՞նչ օրհնանքներ ես լսել 

մեծերից: Թվարկի՛ր մի քանիսը:  

Որ ես ինձ լավ զգամ որ լավ սովորորեմ ու իմ մոտ կյանքում ամեն ինչ լավ լինի։ 

 

6.Գտի՛ր հեքիաթում գործածված դիմելաձևը և բացատրի՛ր կիրառությունը: 

թագավո՛րն ապրած կենա՝ հարգելի թագավոր 

 

 կռիվը մի կո՛ղմ թողեք՝ մի կռվեք 

 

Ոսկի՛ գտնող 

Լա՛ո 

 

7.Բառարանում գտի՛ր կարմիր գրված բառերի բացատրությունը։ 

Ղսմաթ – փայ, մաս 

Արոր - Գութան 

Լա՛ո - Տղա 

Պատվիրան - խորհուրդ  

Շիվար - Մոլոր, մոլորված  

Մինուճար - միակ 

Դրկից - Հարևան  

 


